КОМИ РЕСПУБЛИКАСА ВЕСЬКӦДЛАН КОТЫРЛӦН
ШУӦМ
“Локтан финансӧвӧй во да планӧвӧй кадколаст вылӧ                         Коми Республикаса республиканскӧй сьӧмкуд бала лӧсьӧдан пӧрадок йылысь” Коми Республикаса Веськӧдлан котырлӧн 2012 во            
ода-кора тӧлысь 31 лунся 221 №-а шуӧмӧ вежсьӧмъяс пыртӧм йылысь
Коми Республикаса Веськӧдлан котыр шуис:
1. Пыртны “Локтан финансӧвӧй во да планӧвӧй кадколаст вылӧ                           Коми Республикаса республиканскӧй сьӧмкуд бала лӧсьӧдан пӧрадок йылысь” Коми Республикаса Веськӧдлан котырлӧн 2012 во ода-кора тӧлысь     31 лунся 221 №-а шуӧмӧ вежсьӧмъяс содтӧд серти.
2. Тайӧ шуӧмыс вынсялӧ сійӧс примитан лунсянь.
Коми Республикаса Веськӧдлан котырӧн
Юрнуӧдысьӧс Медводдза вежысьлысь – 
Коми Республикаса Юралысьлӧн 
Администрацияӧн Юрнуӧдысьлысь 
кывкутана могъяс олӧмӧ пӧртысь 

СОДТӦД
“Локтан финансӧвӧй во да планӧвӧй кадколаст вылӧ Коми Республикаса республиканскӧй сьӧмкуд бала лӧсьӧдан пӧрадок йылысь”                      Коми Республикаса Веськӧдлан котырлӧн 2012 во                                       ода-кора тӧлысь 31 лунся 221 №-а шуӧмӧ пыртӧм
ВЕЖСЬӦМЪЯС
“Локтан финансӧвӧй во да планӧвӧй кадколаст вылӧ                           Коми Республикаса республиканскӧй сьӧмкуд бала лӧсьӧдан пӧрадок йылысь” Коми Республикаса Веськӧдлан котырлӧн 2012 во ода-кора тӧлысь 31 лунся 221 №-а шуӧмын:
1. 2 пунктын “Коми Республикаса финансӧвӧй, сьӧмкуд да вот канму политика дасьтан да збыльмӧдан юкӧнын” кывъяс вежны “сьӧмкуд, финансӧвӧй политика да вот юалӧмъяс серти” кывъясӧн.
2. Локтан финансӧвӧй во да планӧвӧй кадколаст вылӧ                           Коми Республикаса республиканскӧй сьӧмкуд бала лӧсьӧдан пӧрадокын, мый вынсьӧдӧма шуӧмӧн (содтӧд), (водзӧ – Пӧрадок):
1) 4 пунктса 2 пунктулын:
а) “а” пунктулӧ содтыны татшӧм сюрӧса абзацъяс:
“Социальнӧй кӧсйысьӧмъяс збыльмӧдӧмсӧ могмӧдӧм вылӧ сьӧмкуд планируйтан субъект серти Коми Республикаса республиканскӧй сьӧмкудйысь рӧскодсӧ мынтӧмъяслӧн сикасъяс серти, кутшӧмъясӧс урчитӧма лӧсялана Россия Федерацияса оланпастэчас да мукӧд нормативнӧй инӧда актӧн да Коми Республикаса нормативнӧй инӧда актъясӧн, ӧнія финансӧвӧй воын вайӧмысь рӧскодсӧ тӧд вылын кутӧмӧн виччысяна олӧмӧ пӧртӧмсӧ донъялӧм форма серти, мый индӧма Коми Республикаса республиканскӧй сьӧмкуд ассигнование планируйтан методикаын, мый вынсьӧдӧма Коми Республикаса сьӧм овмӧс министерствоӧн;
локтан финансӧвӧй во да планӧвӧй кадколаст вылӧ сьӧмкуд ассигнованиелӧн медыджыд ыдждалӧн тэчасӧ содтӧд сьӧм (коланлун дырйи) пыртӧм йылысь вӧзйӧмъяс подулалӧмъясӧн да рӧштшӧтъясӧн;”;
б) “б” пунктулын “кӧч тӧлысь 21 лунысь” кывъяс вежны “кӧч тӧлысь 15 лунысь” кывъясӧн;
в) “г” пунктув гижны тадзи:
“г) ӧнія вося кӧч тӧлысь 21 лунысь оз сёрджык:
локтан финансӧвӧй во да планӧвӧй кадколаст вылӧ меставывса сьӧмкудъяслы сьӧмкудкостса трансфертъяс юклан методикаяс (методика балаяс) да рӧштшӧтъяс;
юридическӧй кывкутысьяслы, (канму (муниципальнӧй) учреждениеяслы субсидияяс кындзи), асшӧр уджалысьяслы, торъя йӧзлы Коми Республикаса республиканскӧй сьӧмкудйысь субсидияяс сетан правилӧ балаяс (вежсьӧмъяс тӧд вылын кутӧмӧн, кутшӧмъясӧс колӧ пыртны правилӧясӧ);
абу коммерческӧй организацияяслы, кодъяс оз лоны канму (муниципальнӧй) учреждениеясӧн, Коми Республикаса республиканскӧй сьӧмкудйысь субсидияяс сетан правилӧяслӧн балаяс (вежсьӧмъяс тӧд вылын кутӧмӧн, кутшӧмъясӧс колӧ пыртны правилӧясӧ);”;
2) 41 пунктын “(юӧр кындзи, кутшӧмӧс сетӧны тайӧ Пӧрадоклӧн 7 пунктса 1 пунктувлӧн “а” пунктув серти)” кывъяс киритны;
3) 5 пунктса нёльӧд абзацын “(1 №-а содтӧд)” кывъяс вежны “(содтӧд)” кывйӧн;
4) 6 пунктса 2 пунктувлӧн “в” пунктулын:
а) мӧд абзацын “Коми Республикаса социальнӧй юкӧнъяслысь отрасльяс сӧвмӧдан мероприятиеяслысь (“туй картаяслысь”) вынсьӧдӧм планъяс збыльмӧдӧмсӧ тӧд вылын кутӧмӧн” кывъяс киритны;
б) коймӧд абзац киритны;
5) 7 пунктса 1 пунктулын:
а) “а” пунктувса медводдза абзацын “лӧддза-номъя тӧлысь 5 лунысь” кывъяс вежны “сора тӧлысь 20 лунысь” кывъясӧн;
б) “б” пунктулын “лӧддза-номъя тӧлысь 25 лунысь” кывъяс вежны “моз тӧлысь 1 лунысь” кывъясӧн;
6) содтыны 71 пункт:
“71. Коми Республикаса юстиция министерство сетӧ Коми Республикаса сьӧм овмӧс министерствоӧ:
1) ӧнія финансӧвӧй вося сора тӧлысь 1 лунысь оз сёрджык – материальнӧй донаторъяс ньӧбӧм да услугаясысь мынтӧм вылӧ финансӧвӧй средствоясын коланлунсӧ сӧгласуйтан сёрнигижӧд бала, кутшӧмъяс колӧны уджмогъяс збыльмӧдӧм вылӧ, кутшӧмъясӧс сетӧма “Коми Республикаын административнӧй кывкутӧм йылысь” Коми Республикаса Оланпасӧн урчитӧм ӧтйӧза пӧрадок да ӧтйӧза видзчысянлун вылӧ тӧдчысь административнӧй инӧд торкалӧмъяс йылысь сёрнигижӧдъяс лӧсьӧдӧм серти уджмогъяслысь юкӧн Россия Федерацияса пытшкӧс делӧяс министерстволы сетӧм йылысь Россия Федерацияса пытшкӧс делӧяс министерство да Коми Республикаса Веськӧдлан котыр костын артмӧдчӧм серти;
2) ӧнія финансӧвӧй вося кӧч тӧлысь 10 лунысь оз сёрджык – локтан финансӧвӧй во да планӧвӧй кадколаст вылӧ мирӧвӧй ёрдысьяслӧн аппаратын уджалысьяслы уджысь мынтысьӧм да мирӧвӧй ёрдысьяслысь уджсӧ материально-техническӧй могмӧдӧм вылӧ  рӧскод юкӧнын сьӧмкуд ассигнованиесӧ водзӧ вылӧ артыштӧм ыджда серти Коми Республикаса ёрдысьяслӧн сӧветкӧд сӧгласуйтӧм позиция.”;
7) 9 пунктын:
а) 1 пунктулын “лӧддза-номъя тӧлысь 15 лунысь” кывъяс вежны “сора тӧлысь 25 лунысь” кывъясӧн:
б) 3 пунктулын “кӧч тӧлысь 1 лунысь” кывъяс вежны “моз тӧлысь 25 лунысь” кывъясӧн;
8) 11 пунктса коймӧд абзац гижны тадзи:
“Коми Республикаӧс социальнӧй да экономика боксянь сӧвмӧдан стратегия;”;
9) 12 пунктса медводдза абзацын “локтан финансӧвӧй во да планӧвӧй кадколаст вылӧ Коми Республикаӧс социальнӧй да экономика боксянь сӧвмӧдан прогноз петкӧдласъяс Россия Федерацияса вот да ӧктасъяс йылысь оланпастэчас да сьӧмкуд оланпастэчас, а сідзжӧ Россия Федерацияса оланпасъяс, Коми Республикаса оланпасъяс серти, кутшӧмъяс урчитӧны вотысь ӧтдор воӧм чӧжӧс,” кывъяс киритны;
10) Пӧрадок дорӧ содтӧдын:
а) “СПРАВОЧНӦЯ:” кыв киритны;
б) “Коми Республикаса канму уджтасъяс, Коми Республикаса канму уджтасъяслӧн уджтасувъяс, абу уджтасса нырвизьяс серти да сьӧмкуд планируйтан субъектъяс серти локтан финансӧвӧй во да планӧвӧй кадколаст вылӧ Коми Республикаса республиканскӧй сьӧмкуд балалӧн рӧскод” таблица киритны.
